
Fundargerð framkvæmdastjórnar  

Heilsugæslu höfuðborgarsvæðisins 
 
Númer fundar: 1126 

Dagsetning: 15. september 2026 klukkan 8:30 

Staðsetning fundar: Álfabakka 16, Reykjavík. 

 

Fundinn sátu:  Íris Dögg Harðardóttir (ÍDH), Ketill Berg Magnússon (KBM), Margrét 
Kristjánsdóttir (MK), Ragnheiður Ósk Erlendsdóttir (RÓE), Sigríður Dóra Magnúsdóttir (SDM) og 
Nanna Sigríður Kristinsdóttir (NSK), sem sat fundinn í gegnum fjarfundarbúnað og ritaði 
fundargerð.  

Gestir fundarins: Anna Bryndís Blöndal, forstöðumaður Þróunarmiðstöðvar íslenskrar 
heilsugæslu, sat fundinn undir liðum 6 og 7.  

 

Efni fundarins 

1. Fundargerð síðasta fundar 

Fundargerð framkvæmdastjórnar HH frá 8. september 2026 var samþykkt.  

2. Verkefni framkvæmdastjórnar  

Umræður um helstu verkefni framkvæmdastjórnar. Ákveðið var að endurskoða 

starfsheiðranir hjá stofnuninni fyrir næsta ár. 

3. Aðsend erindi  

Fjallað var um erindi frá heilbrigðisráðuneytinu vegna útboða á heilbrigðisvörum. Ákveðið 

var að Sigurrós Halldórsdóttir, deildarstjóri innkaupastýringar, verði tengiliður HH við 

Landspítalann vegna úboða. 

4. Fjárhagsáætlanagerð og stefnumótun 

Umræða um fjárhagsáætlun fyrir 2027 og aðhaldskröfur sem gerðar verða til HH  næsta 

ári. Aðgerðir framkvæmdastjórnar sem tengjast réttri þjónustu á réttum tíma ríma vel inn í 

aðhaldsaðgerðirnar. Vinnuhópi um Rétta þjónustu á réttum tíma verður falið að vinna 

tillögur. 

5. Jólagjöf 

Farið var yfir tillögu frá mannauðssviði um jólagjöf fyrir starfsfólk HH. Framkvæmdastjórn 

samþykkti tillöguna. 

6. Sérnámslæknar 

Anna Bryndís Blöndal, forstöðumaður Þróunarmiðstöðvar íslenskrar heilsugæslu, kom á 

fundinn til að ræða vanda tengt sérnámslæknum hjá HH og vinnu þeirra hjá 



Landspítalanum. Í stað nítján plássa á haustönn eru aðeins sextán pláss í boði nú þar sem 

of mörg pláss voru notuð síðastliðið vor. Heilbrigðisráðuneytið hefur greitt kostnað við einn 

sérnámslækni aukalega til að greiða fyrir útskrift. Þá er unnið að því að breyta marklýsingu 

svo hægt sé að nota önnur úrræði, svo sem Heimahjúkrun og annarrar línu þjónustu. 

Búast má við að það verkefni taki talsverðan tíma. 

7. ÞÍH og gæðahandbók 

Anna Bryndís Blöndal, forstöðumaður Þróunarmiðstöðvar íslenskrar heilsugæslu, kom á 

fundinn og ræddi efni sem vistað er hjá Þróunarmiðstöð og hvort það eigi erindi í 

gæðahandbók HH. Ákveðið var að stofna vinnuhóp til að ræða hvernig best sé að haga 

verklagi. 

8. Starfsfólk utan starfsstöðva 

Rætt var um tölvumál starfsfólks sem starfar utan hefðbundinna starfsstöðva, svo sem 

hluta starfsfólks Upplýsingamiðstöðvar og starfsfólks sem sinnir heilsuvernd í skólum. 

Öryggis vegna þarf að útvega þessu starfsfólki tölvur frá HH. Fleiri sambærileg verkefni 

eru til skoðunar. 

9. Sálfræðiþjónusta 

Upplýst var um samstarf við Háskólann í Reykjavík um að bjóða nemum upp á starfsnám 

hjá HH á vorönn. Hægt væri að taka við 22 til 23 meistaranemum. Ef vel gengur stendur 

til að bjóða Háskóla Íslands samskonar samstarf. 

10. Geðheilbrigðismál 

Rætt var um samráðshóp um þjónustufarveg vegna langveikra annars vegar og kvíða og 

þunglyndis hins vegar. 

11. Kjarasamningarlækna 

Rætt var um samninga um afkastatengingu lækna í kjölfar fundar með fulltrúum annarra 

heilbrigðisstofnana. 

 
 

Aðgerðir og verkefni 

▪ Endurskoða þarf starfsheiðranir hjá HH, sjá lið 2. 
Ábyrgð: KBM 

▪ Upplýsa þarf um tengilið HH vegna útboða á heilbrigðisvörum, sjá lið 3. 
Ábyrgð: MK 

▪ Fela þarf vinnuhópi að vinna tillögur tengt fjárlagagerð, sjá lið 4. 
Ábyrgð: SDM 

▪ Stofna þarf vinnuhóp um vistun efnis ÞÍH og gæðahandbók HH, sjá lið 7. 
Ábyrgð: RÓE 



▪ Sjá þarf til þess að starfsfólk sem starfar utan hefðbundinna starfsstöðva fái fartölvur, sjá 
lið 8. 
Ábyrgð: MK 

 

 Fleira ekki gert, fundi slitið klukkan 11:00  


